
Møtestad:  Grand Hotel Egersund 
Møteleiing:  Hanne Elise Lindal 

 

Referent:  Hilde Elin Østerhus 
 

Sakliste fredag 9.februar 2024: 
Opning ordførar i Lund kommune, Gro Helleland. 

Opprop 

Godkjenning av Innkalling, Sakliste og Forretningsorden.  
Val av to personar til å skrive under møtebok. 

Utnemning av teljekorps. 
Tale frå leiar i Rogaland Sau og Geit, Anders S Rettedal. 

Årsmelding for 2023. 

Rekneskap for 2023 og budsjett for 2024. 
Spørsmål og kommentarar. 

Styremedlem i NSG sentralstyre, Eivind Såstad Mjøen.  
Spørsmål og kommentarar. 

 
VAL: 

Valnemnda presenterer si innstilling. 

Generelle innspel til innstillinga 
Val av leiar    for 1 år om gongen.  

Val av styremedlemar   for 2 år om gongen.  
Val av 3 varamedlemar  i nummerorden for 1 år.  

Val av nestleiar  med 1 års funksjonstid mellom dei valde styremedlemane. 

Fastsetje eventuelle honorar og dekking av reise-/telefon utgifter. 
 

Val av utsendingar med varautsendingar til NSG sitt årsmøte. 
Val av møteleiar for neste årsmøte. 

Val av 3 medlemmer til valnemnda,  med personleg vara.   
Val av 2 revisorar   for 1 år om gongen. 

 

Årsmøtesak 1)  Forslag til Instruks for valnemnda sitt arbeid.           (vedlegg 1)  
 

Helsing frå Norsk Bonde og Småbrukarlag, Prima, Fatland og Nortura. 
Handlingsplan for 2024 og Jordbruksforhandlingar 

 

 
Sakliste laurdag 10.februar 2024 

Årsmøtesaker: 
 2) Kåring- kostnad ved heimekåring.    Vedlegg 2 

 3) Sak om GS-testing i bruksbesetningar.   Vedlegg 3 
 4) Styrka økonomisk kompensasjon for arbeid i vereringane.  Vedlegg 4 

   -Skal RSG sende dette som sak til NSG sitt årsmøte?  

 
Rogaland Bondelag, v/Ståle Hustoft. «Jordbruksforhandlingar  for sauen, og; er vi flinke nok til å 
produsere den kvaliteten som blir etterspurt?» 
Margaret Hagerup, Stortingsrepresentant Høyre, «Muligheter for eksport av norsk lammekjøtt.» 

 

 
 

   



Rogaland Sau og Geit 
 

 
PROTOKOLL ÅRSMØTE for 2023                        9.-10.februar 2024 

    2 
 

 

Opning ved leiar i Lund sau og geit; Leif Håkon Korsbø, og ordførar i Lund kommune; Gro 

Helleland. 

Lund sau og geit vart stifta i 1960, om lag 60 medlemar. 400 sau og lam på saueutstilling i gamle 
dagar, når me også dreiv med utstillingar. I Lund kommune seier dei « alle gode ting er tre; dype 

røtter, sterke greiner og friske blader. Tre bygder i Lund: Heskestad, Moi og Hovsherad.   
23000 daa jordbruksareal i drift i Lund kommune. Takkar forsamlinga for den jobben sauebonden gjer 

for matproduksjon, opne landskap for samfunnets innbyggjarar og fagleg formidling mellom 

kvarandre. Sauebonden er viktig for så mykje, forsking har vist at det for eit born berre å sjå bilete av 
ope landskap, er med på å bidra til betre helse!  

 
Opprop:  
46 deltakarar med stemmerett.  

Desse deltok på årsmøtet:   

Styret i RSG:  

Leiar 43 Anders Schanche Rettedal 
Nestleiar 44 Hanne Lundal 
Kasserar 45 Elin Fuglestad 
Sekretær 70 Hilde Elin Østerhus 
Styremedlem 46 Jon Egil Østerhus 
Styremedlem 47 Odd Einar Lundervold 
1.vara 69 Lisa Melhus 
Møteleiar 48 Hanne-Elise Lindal 
Leiar Avlsutvalet 49 Per Johan Lyse 
Kårings-ansvarleg 50 Eirik Gilje 
Rovvilt-ansvarleg  Magne Jakob Bjørheim 
Valnemnda 51 Knut Åge Gjersdal 

Rogaland gjeterhundlag 
52 Karl-Johan Mattingsdal 

Gjester: 

53 Henry Alvseike 
Rogaland Bondelag  

 

NSG 54 Eivind Sjåstad Mjøen 
Fatland 55 Solveig Bergsholm 
FKRA 56 Ådne Undheim 
Nortura 57 Stian Espedal 
Prima 58 Leif Håkon Korsbø 
Fiskå Mølle 59 Leif Malvin Eggebø 

Tidligere leiar i RSG  

 Håvard Helgeland 
 Kjell Åge Torsen 
60 Sigmund Skjæveland 

Æresmedlem 61 Knut Tunheim 

Beste Vær  
62 Kari Johanne Melhus 
63 Harald Melhus 

Beste Bukk 
64 Janne Marie Veen Vassbø 
65 Gjermund Vassbø 

Dalane:  

Bjerkreim  

1 Svend Georg Apeland 
2 Morten Vassbø 
3 Egil Svela 
4 Magnhild Gjedrem 

Eigersund  

5 Per Trygve Pettersen 
6 Ottar Endresen, fredag 
6 Kirsten Åvendal, laurdag 

Helleland  
7 Alf Dybing 
8 Nils Henry Svalestad 

Lund  9 Håkon Skjerpe 
Sokndal & Heskestad 10 Mette Karin Rovik 

Sør-Jæren 

Sør-Jæren  

11 Cathrine Undheim 
12 Vibeke Aniksdal Ueland 
13 Tore Mattingsdal 
14 Ommund Torland 

Time  

15 Ståle Fjermestad 
16 Ådne Øverland 
17 Siri Heggdal Berge    

Nord-Jæren 

Sandnes  

18 Kjetil Egeland 
19 Heidi Sinnes 
20 Kato Sinnes 

Gjesdal  
21 Laila Hognestad 
22 Liv Borgersen 

Finnøy  

23 Iren Vestersjø 
24 Tor Bjarne Flesjå, laurdag. 
24 Johan Eggebø, fredag. 

Kvitsøy   
 

Rennesøy og Mosterøy  
25 Bjarte Rangen-Njå 
26 Kjell Åge Torsen 

Ryfylke:  

Forsand  
27 Kristine Lekander 
66 Siv Holte 

Hjelmeland  
28 Sven Gil Vestersjø 
29 Åshild Øye 

Sauda  
30 Johannes Herheim 
31 Hanne Espevik 

Strand  
32 Guro Lindland 
33 Magne Jakob Bjørheim 

Suldal  

34 Odd Inge Moen 
 

 
 

 



Rogaland Sau og Geit 
 

 
PROTOKOLL ÅRSMØTE for 2023                        9.-10.februar 2024 

    4 
 

Nord-Rogaland:  

Bokn  35 Emilie Moi Eikje 
Nedstrand  67 Emilie Medhus Jensen 
 36 Håvard Helgeland 
 68 Magnar Helgeland 

Karmøy  
37 Odd Inge Fikstveit Tønnessen 
38 Dagfinn Knutsen 

Sandeid   
 

Skjold  39 Nils Ivar Sundfør 
Tysvær  40 Gerhard Håkull 
Vats   

 

Vikedal og Imsland  41 Hallgeir Rønnevik 

 Ølen  42 Even Jacobsen  

 
__________________________________________________________ 
Godkjenning av Innkalling, Sakliste og Forretningsorden.  
Dokument som følgde saka: Årsmelding med innkalling og sakliste, forretningsorden som vedlegg til 

innkallinga.  
 

Møteleiar presiserer at styret i RSG saman med møteleiar ynskjer at alle som er tilstades på årsmøtet 
kan ha talerett i alle saker, trass i manglande stemmerett.   

Valnemnda har bede om talerett i sak 1 om instruks for valnemnda.  

 
Vedtak: Innkalling, saksliste og forretningsorden godkjent. 

___________________________________________________________ 
Val av to personar til å skrive under møtebok / årsmøteprotokoll. 
Vedtak: Alf Dybing og Kristine Lekander valde til å underskrive protokoll frå årsmøte.  

___________________________________________________________ 
Utnemning av teljekorps. 
Vedtak: Per Johan Lyse, Karl Johan Mattingsdal, Emilie Medhus Jensen, Siv Holte.   

___________________________________________________________ 
Tale frå leiar i Rogaland Sau og Geit, Anders S Rettedal 
Startar med å gje årsmøtet ei sitatgåve frå Lars Mytting si siste bok, Skråpånatta:  

«Husdyrene var ytterenden av et langt sølvkjede med velstand. …..Disse dyrene som sto i sludd og 
blåst og spiste det mennesket ikke kunne spise. De som gjorde mose og bark og løv og gress til melk 
og ull og kjøtt og skinn. De synte en uendelig godhet mot mennesket ved å bare være til og gi det de 
ga. De hadde støtt gjort det og ville støtt gjøre det, om de fikk» 
 

Takk for all innsats og aktivitet i lokallaga, det er med god grunn at andre fylkeslag misunner oss vårt 
engasjement. Smilte heile vegen heim frå NM i gjeterhund, fyrstereis for min del,- takk for innsatsen 

også der. Så til 2023: Marknadsregulator bommar og får ikkje tatt ut dei moglege prisane me kunne 
fått, når me ikkje kjenner mengda dyr som skal kome til slakt. Talet på mordyr er stadig fallande, det 

same gjeld også avdråtten. Organisatorisk skjer det også mykje, med Generalsekretær som takka av 

etter 23 år, det same med avlssjefen som snart skal pensjonere seg. Nye er på veg inn, det er 
spanande tider. Me skal takka styret i NSG som står på dag og natt for å halde organisasjonen gåande 

fram til ny generalsekretær er på plass. Jordbruksforhandlingane nermar seg,- der har me i media det 
siste sett att mjølkekua vil få mest fokus, nok ein gong på bekostning av sauen. I næringa vår har me 

høg snittalder og driftsapparatet er underinvestert over lang tid. Det vil påverke næringa vår 

framover, og krevje stor tydelegheit frå oss om behovet for investering og velferdsordningar for at dei 

unge skal ha vilje til å overta og bli med inn i framtida. Me prøvde digitalt møte for å diskutere 
prioriteringar i jordbruksforhandlingane, der var det lite innspel frå deltakarane,- me ynskjer meir 

innspel til dette viktige arbeidet. Sauebonden er det framste garantisten for jordbruk i heile landet, og 
den siste som sløkker lyset i bygda. 

Stavanger Aftenblad hadde førre veke sak om dyrevelferd i sauenæringa i Sør Rogaland. Tal lagt fram 

der er tydelege. I tillegg uttaler Mattilsynet at 2-4 % av sauebøndene i vår region ligg i faresona for 
alvorlege brot på dyrevelferda.   

Dette ansvaret ligg på oss. Me kjenner til dei som slit, me veit kva som er gale, og kva som skal til for 
å drive godt. 70-80 % av inntekta vår kjem frå politisk gjevne midlar, me er derfor avhengige av den 

godviljen som krevst frå befolkninga, derfor må me drive forsvarleg og etterretteleg!   

Så vil eg peike på eit paradoks:  Når det er slik at 15 produsentar får aktivitetsforbud og 6 bønder er 
politianmeldt, og forbrukaren les dette i avisa- så er det stor sjanse for at somme lesarar mogleg vil 

kome fram til at dei heller vil ete fisk enn kjøt. Det har skjedd før. Om ein då skal samanlikne vår 
produksjon med fiskeoppdrett- er det betenkeleg at mattilsynet på eit tilsyn i eit fiskeoppdrett kan 

finne så mykje som 50% av fiske daud/ tapt, utan at det får vidare konsekvensar for salet av fisk eller 

drifta av anlegget. Viss me som kjøttprodusentar på land hadde hatt slike tap,- så har det heilt andre 
konsekvensar, og det forvalta av den same instansen!?  

Det systemet som Mattilsynet forvaltar, må verte meir samanliknbart,- jobben må vere lik for samtlege 
matprodusentar. Vil påpeike dette paradokset- dette må koma fram! 

 
Eg er tilhengar av friske gode debattar der saka står i sentrum, i år har me heile 4 årsmøtesaker som 

me ynskjer skal bli handsama på skikkeleg vis.  

Ta godt vare på dei nye, snakk med nokre nye- og ha eit godt årsmøte alle saman-  
 

___________________________________________________________ 

Årsmelding for 2023. 
Dokument som følgde saka:  Årsmelding for Rogaland sau og geit 2023. 

Framlegg: Anders S Rettedal 
 

Årets årsmelding er sterkt redusert, for å spare arbeid og pengar. 
Innspel frå årsmøte:  

• Mange brukar denne som eit oppslagsverk, saknar ein del tabellar som før var med. Svar: på side 1 i 
årsmeldinga er det oversikt over alt som er flytta til nettsida, der er dei tabellane som er tatt vekk frå 
årsmeldinga.  

 

Desse hadde ordet i saka: Even Jakobsen. 

 
Vedtak: Årsmeldinga godkjent.  

___________________________________________________________ 
Rekneskap for 2023 og budsjett for 2024 
Dokument som følgde saka: Resultatregnskap med noter, balanse, revisormelding. 

Framlegg: Elin Fuglestad. 
 

Innspel  frå årsmøtet:  

• Utgifter til sekretær er oppsett med kr.60 000 i rekneskapen, men i budsjettet står det med 75 000, kva 

er årsaka til skilnaden?  Svar: ventar fornying av avtalen me sponsorane, ynskjer å auke sponsor-satsen 

frå 5x12 000 kr til 5x15 000,  derfor høgare utgift i budsjettet.  

• Har RSG blitt spurt om å sponse grunneigarane i saka mot BaneNor? Svar: nei, men det er ei viktig sak.  

• Varelager: ikkje justert for sal av varer i pr? Svar: Nei, det stemmer, varelager er ikkje justert, dette vil 

bli retta opp komande driftsår. 

• I budsjettet er det avsett midlar til VM i saueklypping, er det grunn til at det ikkje er avsett mildar til 

gjetarhund-aktivitetar som også deltek i konkurransar i utlandet? Svar: skriv søknad til RSG om det 

ynskjer midlar til arrangement. RGL mottek støtte på fast basis kvart år.  

• Ide til dei som er involvert i rettsaka mot BaneNor: kan det vere ein ide å opprette spleis for dei som ser 

nytten av denne saka, det er ei veldig viktog sak!  

Kåring og økonomi:  

• Kåring som sak på styremøter: i referat frå møte 22.1 står saka skal opp att, i mai 2023: saka tas opp 

seinare, kan ikkje sjå at dette er gjort. Svar: Kåring var sak på styremøte i mai, det vart avgjort å senda 

saka vidare til NSG, etter anbefaling frå NSG.   

• RSG og heile fylket er med på å sponse heimekåring. Føreslår at overskot blir tilbakebetalt til dei som 

møtte på kåringssjå. Svar:  Eit vedtak gjort av årsmøtet kan ikkje opphevast av styret i RSG. Den 

meirkostnaden er påført av årsmøtet sitt vedtak, derfor vanskeleg å overstyre dette.  

• Kåringa byrjar å bli vel dyr? Det er jo dette som skal fremja avlsarbeidet på sau i Noreg. Kåringsavgifta 

skal heile tida aukast, er redd det kan gå utover lysten til å delta i avlsarbeidet.  

• Har styret oversikt over dei faktiske utgifter til heimekåring? Vedtektene seier at kåringsavgifta skal 

dekke kostnadar til kåring, ikkje utgifter til styremedlemar slik kåringsrekneskapen opplyser om?   

Kåring står med 285 000 i inntekter, 280 000 i utgifter, kva ligg inni denne summen? Kva skal dei 5000 

kr imellom gå til?  

Svar: inntekter basert på kåringsavgift og utgifter slik me tenkjer det kan bli komande år, basert på dei tala me 

har for inneverande år. Styremedlem Østerhus ber årsmøtet ha tiltru til at styret i RSG ikkje har som misjon å 

villeie årsmøtet med bruk av tilfeldige tal. Tal på inntekter og utgifter oppført i rekneskap for kåring er faktiske 

utgifter frå lovpålagt rekneskap, og ikkje tatt frå lause lufta.  

• Time og Sær Jæren har køyrt dommarar til heimekåringa på dugnad, det er derfor ikkje ført opp utgifter 

til dette.  

• Forslag frå årsmøtet om å legge ved budsjett som vedlegg til neste årsmøte, for å unngå 

mistenksamheiter og tid brukt til gjennomgang på årsmøtet.  

• Auke i medlemsavgifta frå NSG vil tilfalle NSG i sin heilheit, om lag 1 million samla sett. Auka inntekt på 

medlemsavgift på budsjettet er tiltenkt medlemsverving. 

Revepremiar: kan dette hevast er det fint, det er stor belastning på lokallagsøkonomien. 

• Skal revepremien aukast vil det gå ut over økonomien og budsjettet vil ikkje gå i null.  

• Årsmøtet står fritt til å vedta eit budsjett som går i minus.  

 

Desse hadde ordet i saka: Ottar Endresen, Kristine Lekander, Alf Dybing, Egil svela, Svend Georg Apeland, Emilie 

Moi Eikje , Magne Jakob Bjørheim, Cathrine, Tore Mattingsdal, Kjell Åge Torsen, Eivind Sjåstad Mjøen, Jon Egil 

Østerhus, Per Johan Lyse. 

 

Forslag til vedtak:  

Årsmøtet ønsker at kåringsrekneskapen vedlegges møteinnkallingen til kommende årsmøter. 

   ( leiar i Avlsutvalet, Per Johan Lyse)  Avstemming: forslaget vedteke.  

Vedtak: Årsmøtet ønsker at kåringsrekneskapen vedlegges møteinnkallingen til 
kommende årsmøter. 

Rekneskapen er godkjent.  
 

_______________________________________________________________________ 

Budsjett for 2024:  
 

Forslag til vedtak:  

Auke tilskudd til rev, til 150 000,- kr som i 2022.     (Forslag fra Ølen Sau og Geit, ved Even Jacobsen) 

 

Avstemming: 11 stemmar for å auke revepremien av 47 stemmar, forslaget om auka revepremie 
falt.  

Vedtak: Budsjett for 2024 vedteke med 1 stemme imot. 

___________________________________________________________ 

NSG sentralstyre, styremedlem Eivind Såstad Mjøen.  
Gratulera med så mange deltakarar på årsmøtet, det er imponerande! 

Det skjer mykje i NSG for tida. (sjå NSG sine plansjar lengst ned i protokollen)  

Fagområda i NSG er 3-delt: Beite, avl og gjeterhund, Sikre bondens økonomi,  

Kommunikasjon for å gjere oss synlege og bidra til at me oppnår måla våre. Betre intern kommunikasjon, og 

betre synligheit utover. Me vil ha ein kommunikasjonsansvarleg i kvart fylke. 

Medlemspotensiale: «Oss er ikkje sterkare enn organisasjonsgraden vår», det betyr at me har eit enormt 

medlemspotensiale! God medlemsoppslutning vil gje betre sjansar til medlemsarbeid. Jobbar mot jordbruksskular 

og apotekavtalen, har ønsker om ein medlemsbutikk. Og til alle i salen: det bør ikkje kunne gå an å kåre verlam 

utan å vere medlem, ver strenge, folkens! 

Dyrevelferd: har jobba mykje med innspel til dyrevelferdmeldinga, me meiner DVP skulle vore for alle 

besetningar. NSG meiner me treng meir kunnskap før me kan lande eit arealkrav. Store geografiske skilnadar gjer 

store skilnadar ved krav om innreiing, dette må takast omsyn til ved utforming av nye krav.  

Organisasjonsutvikling: det blir gjort mykje arbeid i dette emnet, me tener ikkje noko på ueinigheit og uklare 

retningslinjer. Håp om tilsetjing av ny dagleg leiar i slutten av februar, å finne ny avlssjef blir ei  av dei fyrste 

oppgåvene for ny dagleg leiar.  

Politisk- sauekontrollen, skal me bruke dette som krav for tildeling av tilskot? Telledato- korleis forheld me oss til 

dette? Produksjonskrav- treng me dette? Produksjonsregulering- ei sak me må forhalda oss til, før eller seinare- 

korleis gjere dette?  

Korleis kan me bruke heile organisasjonen for å bli sterkare?  

NSG ser på gjeterhund-organiseringa, dette på bakgrunn av konfliktar i miljøet. Har starta prosess for å sjå på 

heile systemet rundt gjeterhundarbeidet. Ny seminstasjon er også eit arbeid me held til med, saka kjem opp på 

årsmøte i NSG 

 

Spørsmål og kommentarer frå salen 

• Har de vurdert å ta i bruk seminstasjonen i Rogaland? Svar: nei.  

• Ros til styret i NSG: veldig bra jobba med beitesakene som har våre i det siste. Svar: ny-tilsett 

beiterådgjevar er eit veldig nyttig tiltak.  

• Sauekontrollen som krav, kan det vere noko NSG speler inn til jordbruks-forhandlingane? Svar: me 

meiner det er ei mogleg løysing for registrering av produksjonsdyr.  

• Vanskeleg å bruke sauekontrollen for dei som ikkje er så vande med digitale løysningar, det bør lagast 

eit alternativt system som alle kan forhalda seg til, eit enklare opplegg som berre tek omsyn til antal dyr, 

som vil vere det som treng for ei slik løysing som kun skal vere eit register for husdyr.  

• Får me tilskot for å produsera må det kunne forlangast at me kan vise at me har kontroll på dei dyra me 

har? Omsetningsavgifta heva med 1 krone heilt utan nytte, eit evt å ha dyra registrert i sauekontrollen 

kunne ha hindra dette.   

• Arealkrav til sau, er det noko på trappene? Svar: NSG har spela inn at det vil krevje meir fagkunnskap 

før eit arealkrav kan setjast, og at geografiske skilnadar / ulike driftsmetodar må takast omsyn til.. 

• Konfliktar i gjeterhundmiljøet, kva går dette i? Svar: miljøet rundt gjeterhund har fått utvikle seg i fleire 

retningar, det er ikkje ulik organisering med uklare linjer.  Nokre lag har eigne vedtekter og usikker 

tilknyting til NSG. Personkonfliktar har fått utvikle seg til konfliktar internt i miljøet og i nokre tilfelle 

mellom NSG og gjeterhundmiljøet. Gjeterhundmiljøet er viktig for NSG, me er avhengige av den jobben 

dei gjer, så det er viktog å få dette kartlagt mn me ser at det er ein prosess som vil kunne ta tid. 

• Organisering gjeterhund: kva tid kan me i RGL få kome med innspel til fornuftige løysningar til 

organisering av eit arbeid me kan og vil mykje om.  Svar: det kjem snart ei spørje-undersøking til alle 

RGL og alle andre lag og nemnder, som me ynskjer at alle svarar på,- me ynskjer informasjon som kan 

gjere det vidare arbeidet betre.  

• Tal frå sauekontrollen syner at me no har 1,44 fødde lam per sau, me leverer 1 lam per sau til slakt, og 

51,8 kg snitt avdrått per vfs. Har avdråtten gått ned per sau? Kva skjer? Slakta 1 lam per sau?! Svar: dei 

aller fleste av oss klarar produsere betydeleg meir, noko stemmer openbart ikkje, sannsynlegvis er det 

ein god del tilskotssauer der som ikkje produserer, dette vil det vere teneleg å ta tak i framover. Dette 

kan påverkast med verkemedel framover.  

• Synkande avdrått: det er uheldig for oss at dette føregår, nokre bønder har sau for å telje, sleppe på 

beite og telje på ny neste sesong, med evt lammekjøtproduksjon som bonus eller overrasking. Det vil bli 

ei utfordring for oss å lage eit system som ikkje støyter frå seg medlemmar med ekstensive rasar.  

• Jordbruksforhandlingane: lokallaga gir innspel til RSG, som gir innspel til NSG, som skal bera våre behov 

vidare. Koss føregår desse forhandlingane? Svar: NSG gir innspel til faglaga, som tek med seg desse 

vidare, det er berre dei som har forhandlingsrett. NSG har også gått med i grovforalliansen, har fått ein 

del saker i media – me må bruke grovfôret vårt istadenfor å bruke kraftfôr, når sjølvforsyninga skal opp. 

Det er heilt greitt at nokon tener betre enn andre, men det er ikkje greitt at fleire av dei grovforbasrete 

næringane tapar når me treng å auke sjølforsyninga og vise solidaritet med andre land som me 

importerar frå.  

• Skryt til NSG med at fylkeslaget blir med på møter i NSG som tilhøyrarar, det gir oppleving av at 

organisasjonen høyrer og jobbar. Svar: framover skal også råda bli invitert til desse møtene.  

• Laushunds-problematikk- skjer det noko her? Svar: det vert det jobba mykje med! Forskift til ny 

hundelov er under oppsegling. LMD skyv denne frå seg, Utmarksrådet har saka høgt oppe på agendaen 

og jobbar jamt i denne saka.  

Desse hadde ordet i saka: Magne Jakob B, Even Jakobsen, Egil Svela, Knut Åge Gjersdal, Ottar Endresen, Odd 

Einar Lundervold, Sven Gil Vestersjø,  Kristine Lekander, Jon Egil, Kjell Åge, Egil Svela, Karl Johan mattingsdal. 

 

___________________________________________________________ 
VAL: 
Dokument som følgde saka: Innstillinga til val følgde i årsmeldinga. 
Framlegg av Knut Åge Gjersdal. Opprop viser 47 med stemmerett.  

Valnemnda har bestått av: Hilde Kallekleiv Håland frå Region Nord-Rogaland, Erik T Ravndal frå region 
Nord-Jæren, Leif Håkon Korsbø frå region Dalane og Bjarne Østerhus frå region Ryfylke, Knut Åge 

Gjersdal frå region Sør Jæren.  Valnemnda hadde møte 19.desember på Rennesøy, då møtte Hilde 

Kallekleiv Håland, Erik T Ravndal, Knut Åge Gjersdal. Leif Håkon Korsbø og vara Dagfinn Birkeland 
deltok via telefon.  

Teljekorpset får inn Eirik Gilje istadenfor Per Johan Lyse som måtte gå frå møtet ei kort stund. 
 

Presentasjon av innstillinga, Valnemnda si innstilling 2024: 

         
Leiar:    Anders S Rettedal,   1 år 

Styremedlem:  Hanne Lundal,    2 år (nestleiar 1 år, Nord Rogaland) 
Styremedlem:  Jon Egil Østerhus,   2 år   (Ryfylke) 

Styremedlem:  Elin Fuglestad,   ikkje på val   (Sør-Jæren) 
Styremedlem:  Odd Einar Lundervold,  ikkje på val   (Nord-Jæren) 

1. vara:  Leif Håkon Korsbø,   1 år   (Dalane) 

2. vara:   Emil Herredsvela,   1 år   (Sør-Jæren) 
3. vara:   Liv Sikveland,    1 år   (Nord-Jæren) 

Ordstyrar årsmøte 2024:  Hanne Elise Lindal, Jostein Eiane som vara 
Revisor:    Ottar Endresen 1 år og Odd A Varhaug 2 år, vara Andreas Lundegård. 

Honorar og godtgjersle:  som i 2023. 

 
3 medlemar til valnemnda for 2024, med personleg vara.  

Dalane:  Leif Håkon Korsbø,  vald for 2023+2024.  Vara: Ottar Endresen.  
Sør Jæren:  Knut Åge Gjersdal,   2024+2025.   Vara: Tonje Nærland Kloster 

Nord-Jæren:  Eirik Gilje                    2024+2025.   Vara: Erik Østebø 
Ryfylke:  Torbjørn Nordmark  2024+2025.   Vara: Øystein Bjelland 

Nord Rogaland: Hilde Kallekleiv Håland, vald for 2023+2024.  Vara: Emilie Moi Eikje. 

 
Utsendingar til NSG sitt årsmøte (6stk): Styret + 1 vara 

 



Rogaland Sau og Geit 
 

 
PROTOKOLL ÅRSMØTE for 2023                        9.-10.februar 2024 

    9 
 

 

Val av leiar     
Vedtak: Anders Schanche Rettedal, vald for eitt år, 2024.  45 stemmar for mot 2 blanke.  

 

Val av styremedlem  
Vedtak: Hanne Lundal vald for 2 år, 2024 og 2025.    45 stemmar for mot 2 blanke.  

 

Val av styremedlem  
Vedtak: Jon Egil Østerhus vald for 2 år, 2024 og 2025.  41 stemmar mot 6 blanke.  

 

Val av 3 varamedlemar i nummerorden for 1 år.  
Vedtak:  

1. vara: Leif Håkon Korsbø, 2.vara: Emil Herredsvela og 3.vara: Liv Sikveland, alle valde for 1 år.  
 

Val av nestleiar med 1 års funksjonstid mellom dei valde styremedlemane. 

Vedtak: Hanne Lundal, vald med applaus. 
 

Val av møteleiar for neste årsmøte. 
Vedtak: Hanne Elise Lindal vald som møteleiar under årsmøte for 2024.   

 
Val av revisor. 
Vedtak: Ottar Endresen 1 år (2024) og Odd A Varhaug 2 år ( 2024+2025), vara Andreas Lundegård. 

 

Val av utsendingar med varautsendingar til NSG sitt årsmøte. 
Vedtak: Styret i RSG med 1.vara representerer RSG på årsmøte i NSG.  

 

Val av  3 medlemmer til valnemnda, med personleg vara.   

Innstilling:  

Sør Jæren:  Knut Åge Gjersdal,  vara: Tonje Nærland Kloster 
Nord Jæren:  Eirik Gilje,   vara: Erik Østebø. 

Ryfylke:  Torbjørn Nordmark,  vara: Øystein Bjelland.  
 

Innspel frå årsmøtet: Når medlem i valnemnda (Leif H Korsbø) går inn i styret, går vara går inn for hen. Det 

bør likevel veljast ny vara, om lagslovane skal fyljast.  

Desse hadde ordet i saka: Magne Jakob Bjørheim og Cathrine Undheim 

 

Vedtak: Alf Dybing vald som vara for Ottar Endresen som no er Dalane sin representant i Valnemnda.  
 

Fastsetje eventuelle honorar og dekking av reise-/telefon utgifter. 
Vedtak: Honorar og møtegodtgjersle som i 2023.  
Kommentar: satsane bør vere oppgitt i valnemnda si innstilling til val, komande år. 

__________________________________________________________ 
 

Årsmøtesak 1)  Forslag til Instruks for valnemnda sitt arbeid.            
Dokument som følgde saken: Sak 1. Forslag til instruks for valnemnda sitt arbeid.  
Framlegg: Odd Einar Lundervold.  

 

Innspel  frå årsmøtet:  

• Leiar kan veljast fritt mellom regionane, øvrige styremedlemer skal representere kvar sin region.  
• Ynskjer at årsmøtet stryk kulepunkt 6 under «Val av medlemmer i valnemnda»: Ein frårår på det sterkaste, 

at medlemmer i valnemnda blir innstilt til val til styret. Eit medlem av valnemnda bør tidlegast stille til val for 

styreverv eitt år etter at ein har gått ut av valnemnda. Grunngjeving for ønske om å stryke dette er at det kan 

vere vanskeleg å finne kvalifiserte folk til verv, ei slik hindring i reglementet kan gjer at me ikkje får inn 
dei beste folka til styret.  

• Det er allereie skrive; «frarår på det sterkaste», det er altså ikkje eit absolutt forbod, berre ei frå-råding 

om å velje inn styremedlemmer frå valnemnda.   

• Forslag om at det skal heite «veiledar», framfor «instruks» eller «mal».  

• Det bør kome fram i veiledaren, at satsane for godtgjersle og honorar vert framlagt i innstillinga frå 

valnemnda.  

 

Desse hadde ordet i saka: Magne Jakob Bjørheim, Knut Åge Gjersdal, Alf Dybing. 

 

Forslag til vedtak:    

Årsmøtet vedtar instruksen som forelagt 
 

• Endringsforslag, Knut Åge Gjersdal:   

Kulepunkt 6 under val av medlemar i valnemnda, strykes.  9 stemmer for, 38 helst seg i ro. 
Forslaget falt. 

 

• Endringsforslag, Magne Jakob Bjørheim :  

Nytt Kulepunkt under val: Lederen kan/skal velges uavhengig av regionene. 
 

• Endringsforslag, Odd Einar Lundervold: Dokumentet kalles veileder. 

 
 

Vedtak: 
Forslag til veiledar for valnemnda sitt arbeid er vedteke.    

Dokumentet blir heitande VEILEDAR for valnemnda sitt arbeid. I teksten under «val» skal det førast 

opp at leiar skal veljast uavhengig av regionane. 
 
 

___________________________________________________________ 
Helsing frå Prima, Fatland og Nortura. 
Faglaga Bondelaget og Norsk bonde og småbrukarlag er invitert, Bondelaget snakkar laurdag, 
Sistnemnde har ikkje respondert på invitasjonen.   

 
______________________________________________________ 
Jordbruksforhandlingar 2024 
Framlegg av Jon Egil Østerhus.  

 



Rogaland Sau og Geit 
 

 
PROTOKOLL ÅRSMØTE for 2023                        9.-10.februar 2024 

    11 
 

 
 
 

Vedtak: RSG sitt innspel til jordbruksforhandlingane blir sendt til NSG  

___________________________________________________________ 
RSG Handlingsplan for 2024.  
Framlegg av Hanne Lundal.  
 

Innspel  frå årsmøtet:  

• Open gard kan med fordel leggjast inn i i handlingsplanen for lokallaga, veldig kjekt arrangement der me 

kan få vist fram sauenæringa, i samarbeid med Bondelaget.  

• Kjøtt i skole- eit prosjekt som NSG satsar på, bør ikkje denne vere med i RSG sin handlingsplan? 

• Det er NM i saueklypping siste helga i september, kan hende de kan unngå å arrangere kåring då?  

• Årsmøtet må ha dokumenta tilsendt for å kunne stemme på sakene. Til dette årsmøtet har 

handlingsplan og budsjettet mangla som vedlegg til innkallinga.  

 

Desse hadde ordet: Emilie Moi Eikje, Gerhard Håkull, Cathrine Undheim: 

  

 
Vedtak: Handlingsplan godkjent av årsmøte med oppmoding om å vise omsyn til med 

innkomne kommentarar.  

Lordag 10.februar 2024 
Opprop av delegatar med stemmerett viser 46 stk.  

 

Årsmøtesaker: 
2) Kåring- kostnad ved heimekåring.     
Dokument som følgde saka: Sak 2- kostnad ved heimekåring.  
Framlegg av Jon Egil Østerhus.  

 

Det ble etter årsmøtet for 2022 oppdaget en uheldig formulering i vedtaket som ble fattet i Kåringssaken. I tredje 

vedtak ble det bestemt at lokallag skal dekke ekstrakostnad dommere har ved heimekåring. RSG har fått 

tilbakemelding fra NSG om at det er uheldig at fylkeslag pålegger lokallag ekstrakostnader ved kåring – dette bør 

det være opp til det enkelte lokallag å bestemme. Det er derfor nødvendig med en endring av vedtaket fra i fjor, 

slik at denne kostnadsdekningen blir frivillig for lokallag. Videre viser praktiske erfaringer fra kåringen 2023 at 

dommere ikke fakturerer lokallagene for ekstrakjøring ved heimekåring. De legger heller all kjøring inn i faktura til 

RSG, og det blir således RSG som dekker ekstrakostnad. For å forenkle dommerfakturering og sørge for at 

kostnadene blir rettferdig fordelt, mener styret i RSG at en heller bør gå tilbake til en betaling av engangssum for 

heimekåring. RSG har i denne saken hatt dialog med Sør-Jæren sau og geit.   

Dialogen medførte ikke enighet om størrelsen på beløpet, forslaget her er RSG sitt.  

 

Vedtak fra årsmøte 2022: 

• RSG ønsker at alle lokallag skal gi medlemmene moglegheit til å stille på kåringssjå dersom dei ønsker 

dette. 

• Moglegheit for den enkelte til å ha heimekåring føreligg allereie. Då mot ei ekstra kostnad for den 

enkelte medlem som ber om heimekåring 

• Faktiske kostnader skal legges til grunn for kåringsavgiften. 

o  Pris på kåringssjå: Utgifter tilknytta kåring/dommerutdanning delt på antall kåret lam = 

kåringsavgift.  

o Pris på hjemme kåring: Lokallag dekker den ekstra kostnaden dommere har, altså 

kilometergodtgjørelse. 

Forslag til vedtak: 

• RSG ønsker at alle lokallag skal gi medlemmene mulighet til å stille på kåringssjå dersom de ønsker 

dette. 

• Mulighet for den enkelte til å ha heimekåring foreligger i dagens vedtekter. Då mot en ekstra kostnad på 

500,- kr for den enkelte medlem som ber om heimekåring. 

• Kåringsregnskap fra foregående år legges til grunn for beregning av årets kåringsavgift. 

 
Innspel frå årsmøtet:  

• Satsen på 500 kr blir støtta av Avlsutvalet sitt syn på saka.   
• Skal 500 kr i heimekåringsavgift gå til dommaren eller inn i kåringsavgiftsinntektene? Svar:fordeling av 

kronene har ikkje vore diskutert enno. Dommarane er tilsett i RSG, inntektene blir truleg fordelt etter 
beste evne, me må sjå rekneskapen under eitt når hausten kjem.   

• Sør Jæren sau og geit er einige med RSG om at eingongsavgift er ei god løysing, vårt forslag er at 
summen blir 250 kr som eit symbolsk beløp. 

• Kor mange har hatt heimekåring? Det er sagt at alle skal gje beskjed i forkant om behov for 
heimekåring- kvifor ikkje kontroll på dette? Er det slik at folk møter på sjået og ber dommaren bli med 
heim? Svar: Antal heimekåring: 17-18 stk., pluss nokre som ikkje er noterte.  

• Kven har hatt kontakt med dommarane om korleis køyringa skal organiserast? 
Intensjonen med kåringa er at det skal vere eit avlstiltak. Kan det ikkje vere teneleg at me alle gjer som 
me ynskjer og finn best teneleg i våre lokallag. Kjennest som RSG vil straffe oss for at me lagar krøll i 
denne saka. Me vil jo helst at me skal få betre produksjon, ikkje at det skal vere komplisert å vere 
lokallag i RSG med allslags reglar pålagt lokallaga. Svar: At lokallaga skal tilby å arrangere kåringssjå for 

medlemmene sine, er eit pålegg frå NSG, ikkje frå RSG. Påstand om at styret i RSG jobbar for å 
«straffe» Sør-Jæren er usant, likar dårleg den vinklinga, me jobbar for sauebønder i heile fylket.  

• Kva har styret gjort for å fremje avlsarbeidet? Styret har ansvar for å utnemne medlemer til avlsutvalet, 
kåringsansvarleg og kursing av dommarar. Me har normal aktivitet ut mot lokallag og inn i NSG. 
 

• Forslag om avsetjinga v midlar til premiering av det beste kåringssjået, tatt frå kåringsavgifta. Til døme 
7 kr per dyr. 

• Føreslår å halde fram med vedtaket frå i fjor, med ekstra kjøregodtgjersle, ikkje avgift som no.  
• Kostnaden for å stille på kåringssjå er langt høgare enn 500 kr, for dei som tek lamma sine med til 

kåring. Me må fokusere litt fellesskapet og heilheita også, støttar forslag om beløp, det kunne også vore 
høgare. Svar: Det er klart billigare å he heimekåring i hå enn i Suldal, derfor burde det vere høgare sats, 

men beløpet føreslått er lågt i håp om å kome til einigheit.  
• Bør vere høgare beløp, med denne låge satsen risikerer me at langt fleire held seg heime og kåringssjåa 

døyr ut. 
• Det er avlsframgongen me skal leve av, ikkje dei kåringstreffa, det sosiale behovet kan me ordne på 

andre måtar.. Svar: Kåring er ein veldig viktig møteplass for sauenæringa, som me ynskjer skal halde 
fram. Det er veldig bra at nokre lokallag har andre gode sosiale treffpunkt, som alle kan lære av, men 
me ynskjer at kåringa skal halde fram.  

• Avl er veldig viktig, avlsarbeidet på ku har halde fram i 70 år og framgongen er formidabel. Kåringssjå er 
ikkje eit avlstiltak, det er kun eit sjå. Eg reiser aldri landet rundt for å sjå på stutar til kubesetninga mi, 
eg leiter etter delindeksar og tek avgjersler basert på desse.  

• Heimekåring er å sjå som ekstraarbeid, og ekstraarbeid skal betalast for. 500 kr bør vere det minste ein 
kan betale for det ekstraarbeidet det er å ha heimekåring, og mogleg me kan sleppe å ha denne saka 
oppe att også neste år.  

 

Desse hadde ordet i saka: Jon Egil Østerhus, Per Johan Lyse, Cathrine Undheim, Tore Mattingsdal, Alf Dybing, 

Knut Åge Gjersdal, Emilie Moi Eikje.  
 
Forslag til vedtak:  

• RSG ønsker at alle lokallag skal gi medlemmene mulighet til å stille på kåringssjå dersom de ønsker 
dette. 

• Mulighet for den enkelte til å ha heimekåring foreligger i dagens vedtekter. Då mot en ekstra kostnad på 
500,- kr for den enkelte medlem som ber om heimekåring. 

• Kåringsregnskap fra foregående år legges til grunn for beregning av årets kåringsavgift. 
 
Forslag til nytt vedtak, Tore Mattingsdal, Hå veraring: 

• Viderefører vedtak fra i fjor der RSG fakturerer dokumenterte ekstrakostnader til Lokallag som igjen 
fakturerer den enkelte det gjeld. 
 
Forslag til nytt vedtak, Sør-Jæren Sau og Geit: 

• 250,- kr for heimekåring som skal gå til den enkelte bonden. 
 

 
Vedtak:  RSG sitt forslag vann fram med 41 mot 5 stemmar imot.  

• Alle lokallag skal gi medlemmene mulighet til å stille på kåringssjå dersom de ønsker dette. 

• Mulighet for den enkelte til å ha heimekåring foreligger i dagens vedtekter. Då mot en ekstra 

kostnad på 500,- kr for den enkelte medlem som ber om heimekåring. 

• Kåringsregnskap fra foregående år legges til grunn for beregning av årets kåringsavgift. 

 

___________________________________________________________ 
3) Sak om GS-testing i bruksbesetningar.    
Dokument som følgde saka: Sak 3- GS-testing i bruksbesetninger.  

Framlegg: Kristine Lekander 
 

På møtet i Avlsrådet 17.juni 2021, var sak 24 et spørsmål om gentesting utenom for væreringene. 

For besetninger utenom væreringene å kunne genteste, ble det vedtatt at besetninger «kan ikke ha 
tatt inn livdyr av noen rase de siste 18 månedene». I praksis betyr det at det er bare væreringene 

som kan genteste. Forsand Sau og Geit mener at avlsarbeidet vil bli bedre dersom alle har anledning 
til å genteste innenfor rammer som er rimelige både for de utenfor og de innenfor væreringene. Noen 

besetninger har ikke anledninger til å være medlemmer av væreringer. Er det ikke bedre for 

avlsarbeidet at alle besetninger har anledning til å genteste? 
Avlsrådet fra 17.juni besto av åtte værering medlemmer og tre andre medlemmer: Nortura, KLF, 

og NMBU. Blant de åtte værering medlemmene, ble avlsfremmende arbeid og gentesting tiltakene 
bestemt for alle NSG-medlemmene. Vedtaket 17 juni 21 fra Avlsrådet virker i praksis 

diskriminerende for besetninger utenfor væreringene. Vi derfor foreslår at vedtaket endres til å 

inkludere alle som ønsker sine besetninger gentestet.  
Derfor fremmer vi de følgende tiltak effektiv med 2024 lamming og kåring sesongen: 

 
Vedtaket i Avlsrådet 17.juni 2021, sak 24: «besetningen kan ikke ha tatt inn livdyr av 
noen rase de siste 18 månedene» fjernes eller endres slik at også besetninger utenfor 
væreringene har anledning til å genteste besetningene under rimelige vilkår. 
 

Ved lett tilgang til gentesting for alle besetninger i avlsarbeidet vil vi ALLE gjør bedre når vi 
ALLE gjør bedre. 

 
Ber om at me ser på konteksten for vereringane- me må sjå på heilheita,- det er mange styrker og nokre skjulte 
moglegheiter i nåverande avlsarbeid. Teknologien er i vekst og stor endring, noko alle bør ha tilgang til, og ikkje 
vere forbeholdt enkelte besetningar. Me er nøydde til å halde tritt med teknologisk utvikling, og fokusere på 

større avlsframgang. Oppmodar til at me skal jobbe saman for å nå dette målet. Me har 1 mill sau i Noreg, me er 
ein del av fellesskapet. NSG skal arbeide for å fremje eit rasjonelt og lønnsamt saue- og geitehald.  
 
Innspel frå årsmøtet:  

• Saka vart også løfta på leiarmøtet, der vereringane held fram at dei ynskjer å ta dette i bruk åleine ei 
stund til. Medlemmer i verering skal ikkje ta inn avlsdyr siste 18 mnd, for å verne dei andre 
besetningane i vereringen.  

• Utfordring å rekruttere inn i vereringane- pga. betydeleg lengre lemming, ekstra arbeid og lågare 
lammetal. Vereringane bør ha denne gulrota for seg sjølv, ha noko å sjå fram til og leve mot for å halde 
motivasjonen oppe for alt ekstraarbeidet.   

• Viss vereringane hadde døydd ut hadde det vore mindre dyr å velje i for oss alle.  
• GS testing i ein bruksbuskap er ikkje samanliknbar med GS testing på storfe.  
• Alle har i dag moglegheit til å GS teste, men då til høgare pris.  
• Bruksbesetningar med GS testing vil gje usikre indeksar slik det er i dag, dei som skal GS teste bør ha 

like mykje bakgrunnsdata på besetninga si, som vereringane har i dag. 
• Er i mot dette av den enkle grunn at me kan øydelegge indeks-systemet vårt, når mange ikkje har gode 

nok registreringar i botn. Skal me drive på med dette bør indeksane vere rette. 
 

• Når me har verktøy til å finne dei beste avlsdyra, så bør me alle få nytte denne, og ikkje hindre 
kvarandre i avlsframgang.  

• Å stille avlsframgongen for alle opp mot rasering av vereringane sin motivasjon og inntekt opp mot 
kvarandre, er lite teneleg. Må me sjå på dette som ein trussel?  

• Knallbra forslag- men bør legge til at medlemmene skal vere med i sauekontrollen for å kunne GS teste 
dyra sine. 

• La oss hugse at me er ein medlemsorganisasjon. Vereringane vil sjølvsagt beskytte seg sjølv, det er 
naturleg. Men me er 10 000 medlemmer, hugs det.  

• Forsand sau og geit meiner at tida no er inne for at alle skal kunne GS teste dyra, me kan ikkje vente 
lenger.  

• Vereringane har mange styrker, der registreringar er ein av dei, og me bør alle kjøpe av dei, og gjerne 

betale meir for å handle av dei. Men dette bør ikkje stå i vegen for å gje alle lik tilgang til avlsframgang 
via GS testing.  

Desse hadde ordet i saka: Kristine Lekander, Per Johan Lyse, Jon Egil Østerhus 

 
Avstemming: 28 stemmer imot forslaget frå Forsand, 18 for.  

Vedtak: Forslaget frå Forsand sau og geit falt. Forslaget blir ikkje sendt inn til NSG sitt årsmøte.  
 

 
4) Styrka økonomisk kompensasjon for arbeid i Vereringane.    
-Skal RSG sende dette som sak til NSG sitt årsmøte?  
Dokument som følgde saka: Sak 4- Styrka økonomisk kompensasjon for arbeid i vereringane.  

Framlegg av Alf Dybing.  

Til styret i Rogaland sau og geit og Norsk Sau og Geit 

Veraringane i Rogaland ser at veraring arbeidet krever mye tid og krefter. Rekrutering til veraringane er vanskelig 

når den neste generasjonen ser hvor mye jobb som ligger bak veraringane uten at dette lønner seg på noe vis 

utenom interessen og at veraringane pr nå har litt billigere GS tester. Veraringane får stadig flere krav og 

retningslinjer, flere blir «hindra» i å drifte garden sin slik de ønsker eller som hadde vert mer effektiv fordi de må 

ha lenger lamming, mer registreringer, flytting av værer og minstekrav på antall insemineringer. Alle 

bruksbesetninger i Norge er tjent med jobben veraringane gjør. Spesielt jobben med prøveværene, slik at 

bruksbesetningene i neste omgang kan kjøpe kun de beste avlsmaterialet med sikrere indeks. 

Veraringane i Rogaland vil med dette brevet komme med noen konkrete forslag til kompensering/styrke 

økonomien i ringene i lande: 

- Granskningstilskuddet til ringene økes, sånt at ringene ser at jobben de gjør blir verdsatt. 

- Større tilskudd til ringene for å få nye medlemmer, det er store kostnader på prøvene som må tas i 

forbindelse med opptak i ring for nye medlemmer. 

- Støtte til flere GS-prøver, flere enn det som går inn i ringen. Det er viktig at ringene tar mange prøver 

for å få det beste avls materialet inn i ringene, men dette kan fort bli en stor kostnad for ringene 

økonomisk. 

 

Desse hadde ordet i saka: Alf Dybing, ingen innspel frå årsmøtet.   

 

Vedtak: Saka blir sendt inn for handsaming på NSG sitt årsmøte.  

___________________________________________________________ 
 
 
 Jordbruksforhandlingar  for sauen,   
-er vi flinke nok til å produsere den kvaliteten som blir etterspurt? 
 

Rogaland Bondelag, v/Ståle Hustoft.  
Hustoft vedgår å ha endra litt på tildelt emne, saka er i det store og det heile at inntektsgapet må 

tettast!  Og kan me det,- når me ikkje leverer den rette kvaliteten?  
Tal frå rekneskapslag viser eit enormt sprik mellom dei beste og dei dårlegaste. Hustoft forklarer 

arbeidet fram til referansebruk som blir brukt som grunnlag i jordbruksforhandlingane. Me har over tid 
tatt mykje pengar frå dei store flokkane og gitt til dei små flokkane, i eit forsøk på å styrke økonomien 

til dei mindre flokkane som held liv i småbygdene i alle deler av landet.   

42% av inntektene våre kjem frå tilskot, medan 58% av inntektene vert henta frå marknaden.  
Viser resultata for slaktevekt og slakteklasse på lam siste 14 år, den har flata ut og viser at me ikkje 

blir betre. Kan me forvente at denne grafen peiker oppover snart? Me har auka delen av rasar som 
produserer mindre, det påverkar grafane negativt.  

DB har ikkje gått opp, trass i auka tilskot. Sauen er eit politisk dyr. Tilskot per sau aukar, inntekta frå 

kjøtet minskar. Det er ein diskusjon me bør ta, skal me favorisere den flinke bonden som produserer 
lammekjøt, set seg mål og held styr på flokken? Bør målet vere å stimulere til auka produksjon, eller å 

legge til rette for å telle sau, som er høgaste målet for deler av næringa? Slakteria brukar energi på å 
handtere små slakt som ikkje held kvalitet, det ville effektivisert slaktelinjene og gitt oss betre pris, om 

me valde å fokusere på å forfordele til dei som produserer kjøt. Dei som skal selje varene vår, kunne 

vore tryggare på at kvaliteten er stabil og mogleg gitt oss betre pris? Det er ei svært begrensa gruppe 

som handlar kjøt på rekoring og gardsbutikk, og kan ikkje fungera som referanse for kva forbrukaren 
vil ha. Kan vektgrensene skyvast  slik at me favoriserer dyra mellom 15-23 kg, og auka betalinga for 

desse. Omlegging til utbetaling per kilo framfor utbetaling for antal dyr.  Skal me også vere modige å 
stille krav til minimalt antal lam per sau? Kan me sei at tilskot kun går til sau med lam? Krava i dag er 

svært låge. ( Tilskotsordninga seier: alminneleg normal jordbruksproduksjon, = reproduksjon under 

50% av snittet for rasen, og vekt under 70% av snitt for rasen)  
 

Innspel frå årsmøtet:  

• Bondelaget bør heller fokusere å prisen ut i butikk- framfor å peike på bonden. Spør heller slakteria eller 

kjedene kvifor me ikkje kan ta ut betre pris på produkta me leverer?  

• Marknaden vil ha lammekjøtet vårt, kven bestemmer kva marknaden vil ha? Kven har bestemt kvatid det 

er sesong for lammekjøtt? Det er eit kjempepotensial for sal av kjøt! Er det butikksjefen eller slakteriet 

som definerer sesongane? 

• Me betalar altfor godt på dei dårlege klassane. 7-8 kilos lam krev like mykje innsats på slakteriet som 

lam på 23 kilo. Næringa har ein viktig jobb med å få ut stykningsdeler utanom pinnekjøt og lammelår, 

her er det ein jobb å gjere.  

• Konkurransekraft i butikk, me produserer mindre lammekjøt i dag enn for 30 år sida. Kylling og gris har 

enorme fordeler. Nå er det faktisk slik at  114 kylling-produsenter produserer meir kjøt enn alle dei 

25.000 bøndene med beite og grovfôr-produksjon.  

• 2 milliardar i året satsa via jordbruksoppgjeret på å skrive ned prisen på kraftfôret! Ekstrem 

sentralisering av kjøttproduksjonen, som tek av garde med inntekta og salspotensialet. Kan me heller 

produsere kjøtet vårt via beitebruk og grovfôr me kan dyrke i dette landet,- skal ein auke 

marknadsinntektene må me snart kunne ta med i samtalen at det er nokre andre som dreg av garde 

med heile inntektspotensialet!  

Svar frå Bondelaget:  

• Prisnedskriving er det viktigaste kanaliseringstiltaket me har. Grovforalliansen utfordrar denne 

ordninga, det skal bli spanande framover.  

 

Desse hadde ordet i saka: Ådne Undheim, Egil svela, Torsen, Per Trygve Pettersen, anders Schanche Rettedal.  

___________________________________________________________ 
Muligheter for eksport av norsk lammekjøtt. 
 
Margret Hagerup, Stortingsrepresentant for Høyre sidan 2017.  

Fekk æra av å få ansvar for landbrukspolitikken og er glad for god opplæring av Elin Schanche og 

Marit Epletveit. Det går an å vere Høgrepolitikar og ha hjarte for norsk landbrukspolitikk.  Oppteken av 
at det er mykje syting i landbrukspolitikken. Er det ikkje slik at me har mykje positivt å dele også? Skal 

me ikkje heller dele dei gode tinga? Viser bilete av penicillinbruk per land, der Noreg utmerkar seg 
med veldig lågt forbruk. Er det lurt å le av dei so ikkje har same kunnskapen som deg? Skal me snart 

heller delta aktivt,- vere den som bidrar til kunnskap? Det er mangelvare på kunnskap,- stortinget 
treng alle sortar folk! Oppmodar forsamlinga til å vere rause og le saman- ta ein kaffikopp og del 

kunnskapen din. Ver tilgjengeleg og open, det å forstå kvarandre vil gjere jobben lettare. Delt 

kunnskap vil byggja bruer. Kokke-OL og Bocouse d òr er begge store konkurransar der Noreg gjer det 
enormt bra,- noko som kan framheve Norsk matproduksjon? Peikar på at norske bønder er avhengige 

av slike arenaer og den marknadsføringa som kan nyttast her!  Løfte fram matfylket Rogaland- her må 
det jobbast, Trøndarane er i ferd med å gå forbi oss her.   

På Gladmattinget kom spørsmålet opp: kva har sauen har gjort galt? Kvifor er ikkje norsk 

matproduksjon meir eksport-retta? Kvifor har me ikkje same historiebygging rundt kjøttet som me har 
rundt fisken? Finns det vilje blant oss, til å produsere lam til eksport?  

 
Panelets anbefalingar til stortinget:  

• Det trengs en langsikt og satsing og strategi på eksport hvor alle ledd i verdikjeden for 

landbruk samt myndigheter må samarbeide om å bygge opp et kompetent lag.  

• Vi må stå sammen, møtes og dele erfaringer, og lære av sjømatnæringen.  

• Vi må fremsnakke landbruksprodukter og utnytte de muligheter som fins.  

Innspel frå årsmøtet: 

• Spisekvalitet og kjøttkvalitet er to ulike ting. I Noreg har me ikkje etablert system for spisekvalitet på kjøt slik det er 

på europeisk / Australsk / New Zealandsk kjøtt, det er ei stor ulempe for oss. Kan me gjere noko med dette?   

• Markedsordningar gjer at industrikundar må kjøpe sams masse, kan ikkje kjøpe eller bestille visse kvaliteter, det er 

heller ikkje eit gode for å framsnakka kvaliteten på kjøtet vårt.  

• Island eksporterer meir kjøtt enn dei et sjølv, dei eksporterer alt det beste kjøtet sjølv, et resten sjølve.  

 

 

Årsmøteprotokollen er gjennomlest og funne godkjent 

Signert 

Alf Dybing og Kristine Lekander.  

 

 

 

  

Signatur limt inn med tillating frå dei underteikna.  

